
ኢኮኖሚከኢትዮጵያ የሂሳብ አያያዝና ኦዲት ቦርድ 
ጋር በመተባበር በየ15 ቀኑ የሚታተም

አዲስ ዘመን፡- የደረጃዎቹን ትግበራ 
ተከትሎ ኢኮኖሚው ያመነጨውን አቅም 
ከማስተናገድ አንፃር ያጋጠሙ ተግዳሮቶች እና 
መፍትሄዎቻቸውን ቢያብራሩልን፣  

አቶ ዳንኤል፡- በትግበራው ላይ ከነበሩ ዋና ዋና 
ተግዳሮቶች መካከል የመጀመሪያው የባለሙያ ቁጥር 
ትንሽ መሆን እና ከነበረው የኢኮኖሚው ፍላጎት 
አንጻር አለመጣጣም ሲሆን፣ ትንሽም ቢሆኑ የነበሩትን 
ባለሙያዎች እንዲሳተፉ ከማድረግ ይልቅ ሌሎች 
ባለሙያዎችን ወደስራው የገቡበት ሁኔታ ለነበረው 
የጥራት እና የአተገባበር ችግር ጉልህ ሆኖ ይጠቀሳል፡፡

ዓለም አቀፍ የሂሳብ አያያዝ ደረጃ የዓለም አቀፍ 
የአካውንታንቶች ፌዴሬሽን በሚያወጣቸው ደረጃዎች 
አማካኝነት የሂሳብ መግለጫዎችን ማዘጋጀት እንዲሁም 
የኦዲት ስራን ማከናወን ሲሆን፣ ለዚህም ከፍተኛ 
መረዳት እና ዝግጅትን የሚጠይቅ የደረጃዎች ምንነት፣ 
ጠቀሜታ፣ ዝርዝር አፈጻጸማቸው፣ በድርጅቶች ላይ 
የሚኖራቸውን ተጽዕኖ፣ እንዲሁም፣ ደረጃዎችን 
መተግበሩ ጠቀሜታው የሚበልጥበት ሁኔታ መኖሩን 
መገምገምና መመዘን የሚችል ባለሙያ መሆን 
ይገባዋል፡፡

መጀመሪያ አካባቢ በነበረው ትግበራ በተለይ 
የሂሳብ መግለጫዎች አዘገጃጀት ላይ፣ ይህ የግንዛቤ 
እጥረት በሰፊው የታየበት የነበረ ሲሆን፣ ደረጃዎችን 
መተግበር ማለት፣ በዓመቱ መጨረሻ የሚደረጉ የሂሳብ 
ማስተካከያዎችን ማድረግ እስኪመስል ድረስ ደረጃዎቹ 
ከጠቀሜታቸው እና ከሚተገበሩበት ዓላማ አንጻር 
ያልተተገበረ እንደነበረ ለመገንዘብ ይቻላል፡፡

የግንዛቤ እጥረት በመኖሩ ምክንያት፣ የሂሳብ 
ደረጃዎቹ ሲተገበሩ በተገቢው ሁኔታ ትንተና 
ያልተደረገባቸው እና በተለይ ለተጨማሪ መግለጫዎች 
ዝቅተኛ ትኩረት የነበረበት፣ ከዚህ በፊት ይደረጉ 
በነበሩ የሂሳብ መግለጫዎች ላይ ማስተካከያዎችን 
በማድረግ ብቻ የቁጥር ስሌቶች ላይ አተኩሮ ሲዘጋጁ 
የነበሩ ሲሆን፣ በተለይ ሂሳብ ስራቸው ተጠናቆ ለኦዲት 
በሚቀርቡበት ወቅት ከተቀመጡት ደረጃዎች ጋር 
ያለመጣጣም ችግር ይገጥም ነበር፡፡

በሁለተኛ ደረጃ ሊጠቀስ የሚችል ተግዳሮት 
ደግሞ፣ ማንም ሰው “አማካሪ ነኝ” በሚል ብቻ 
በስራው ላይ መሳተፍ ማናቸውም ዓለም አቀፍ የሙያ 
ብቃት የሌላቸው ሰዎች በከፍተኛ ደረጃ ወደገበያው 
የገቡበት ሁኔታን ፈጥሯል፡፡ የሂሳብ ደረጃዎችን 
በትክክል መተግበርና አለመተግበር ልዩነቶቻቸውን 
በቅጡ አለመገንዘብ፣ ስህተት ሰርቶ ሲገኝ የተጠያቂነት 
አለመኖር እና የራሱ በሆነ መረዳት እና በመሰለኝ 
ስራውን ማከናወን ከፍተኛ ችግሮችን ፈጥሯል፡፡

በተጨማሪ እነዚህ ዓለም አቀፍ የሂሳብና ኦዲት 
ደረጃዎች ለሀገራችን አዲስ እንደመሆናቸው ከተለያዩ 
የሕግ ማዕቀፎች ጋር ያለመጣጣም እና የተለያዩ 
የትግበራ ሁኔዎችን በተለያዩ የሕግ አውጪ እና 
ተቆጣጣሪ  አካላት መፈለጋቸው እንደ ችግር የታየ 
ነበር፡፡ በሌላ መልኩ፣ የድርጅት ባለቤቶች እና ስራ 
መሪዎች ደረጃዎቹን መተግበር የሚሰጠውን ጥቅም 
በውል አለመረዳት እና ለዚህም ተገቢውን ትኩረት 
አለመስጠት እንደ ችግር ሆኖ ይከሰት ነበር፡፡ 

አዲስ ዘመን፡- እንደመፍትሄ ሊሆኑ የሚችሉ 
የሚሏቸው ነግሮች አሉ?

አቶ ዳንኤል፡- 1ኛ) ዓለም አቀፍ የሂሳብ ደረጃዎችን 
ሊተገብር ሊያማክር እና ኃላፊነት ወስዶ ሊሰራ የሚችል 
ባለሙያ ለመሆን፣ ይሄው ዓለም አቀፉ የአካውንታንቶች 
ፌዴሬሽን የሚያውቃቸውን እና የመዘገባቸውን 
ባለሙያዎች መጠቀም የሚመከር ሲሆን፣ ለዚህ ደግም 

ችግሮች እና መፍትሄዎቻቸውን በየጊዜው እየተገናኘን 
እንመክራለን፡፡

ለዚህም በማህበሩ በኩል አባላት የተለያዩ 
ስልጠናዎችን እንዲወስዱ ማድረግ፣ ዓለም አቀፍ የኦዲት 
ደረጃዎችን ጠብቀው ሊያሰሩ የሚችሉ ሶፍትዌርና 
የመሳሰሉ ነገሮችን ማቅረብ፣ ማመላከት እና ወጪ ቆጣቢ 
በሆነ መልኩ እንዲጠቀሙ በማድረግ እና ዓለም አቀፍ 
ተወዳዳሪ ሊያደርጋቸው የሚችል ሁኔታዎችን በማገዝ 
እየተሳተፈ ይገኛል፡፡

በሌላ መልኩ፣ የቀጠናዊ ትስስርን በተመለከተ፣ 
ማህበራችን ከሌሎች ሁለት ሙያ ማህበራት ጋር በመሆን 
ስለ ጠቀሜታው፣ ስለ ተግዳሮቱ እንዲሁም በሀገሪቱ ላሉ 
ባለሙያዎች ምን ይዞ ይመጣል በሚል ጥናት የተደረገ 
ሲሆን ውጤቱ በቅርብ ይጠናቀቃል፡፡ 

በዚሁም መሰረት የተሰነዘሩ ምክረ ሃሳቦችን 
በመውሰድ ማህበራቱ ለሙያውም ሆነ ለባለሙያዎች 
በሀገር ደረጃ ጠቀሜታ በሚኖረው መልኩ የሚሰራባቸው 
ይሆናል፡፡

አዲስ ዘመን፡ - ከማን ምን ይጠበቃል?
አቶ ዳንኤል፡- ባጠቃላይ የሂሳብ እና ኦዲት 

ደረጃዎች በሀገራችን ላለው የኢኮኖሚ እድገት በሚመጥን 
መልኩ ተተግብረው የበኩላቸውን ጠቀሜታ እንዲሰጡ 
ማድረግ የሁሉም አካላት ኃላፊነት ሲሆን በየፊናቸው 
የሚጠበቅባቸውን ስራ መስራት ይጠበቅባቸዋል፡፡

እነዚህን ዓለም አቀፍ የሂሳብና ኦዲት ደረጃዎች 
በተገቢው ሁኔታ በሀገር አቀፍ ደረጃ በባለሙያዎች 
እንዲተገብሩ ሲደረጉ፣ ሁለት ዋና ዋና አካላትን በማሰብ 
ነው፡፡

1ኛ) የተቆጣጣሪ አካል ሲሆን ለዚህም የኢትዮጵያ 
ሂሳብ አያያዝና ኦዲት ቦርድ ሙያውን በሀገር አቀፍ ደረጃ 
በተገቢው ሁኔታ እንዲተገበር ተገቢ የሂሳብና ኦዲት 
ደረጃዎችን በየጊዜው በመከለስ እንዲሁም ባለሙያዎችን 
በአግባቡ በመመዝገብ እና በመቆጣጠር ኃላፊነቱን 
በተጠናከረ መልኩ ቢቀጥል የተሻለ ሁኔታን መፍጠር 
ይቻላል፡፡

2ኛ) ባለሙያው ለሙያው እና ለራሱ ታማኝ 
በመሆን፣ በከፍተኛ ደረጃ የተሰጠውን ኃላፊነት ባግባቡ 
በመረዳት ስራውን ማከናወን ለሙያው በየጊዜው 
ሙያውን በማጎልበት ለወቅቱ እና ለሁኔታው በሚመጥን 
መልኩ ዝግጅት በማድረግ የተጣለበትን ኃላፊነት በትጋት 
እና በታማኝነት መወጣት ይኖርበታል፡፡

ከፍተኛ ጥራት ያለው የፋይናንስ ሪፖርት ማቅረብ 
ግልፅነትን ለማሻሻል፣ የሀገር ውስጥ እና የዓለም 
አቀፍ ኢንቨስትመንትን ለማቀላጠፍ፣ አስተማማኝ 
የኢንቨስትመንት ሁኔታ ለመፍጠር፣ የፋይናንስ 
መረጋጋትን ለማሳደግ እና በባለሀብቶች አመኔታን 
ለማጎልበት እጅግ አስፈላጊ መሆኑን ተረድቶ መስራት 
ይገባል።

በፓን አፍሪካን የአካውንታንቶች ማህበር 
አስተባባሪነት ከACCA እና PWC ጋር በመሆን 
በተካሄደው የአፍሪካ የሂሳብ ሙያ ያለበት ሁኔታዊ 
ጥናት መሰረት የሒሳብ እና ኦዲት ባለሙያዎች የክህሎት 
እጥረት በተለይ በሂሳብ ባለሙያዎች ዘንድ የቴክኖሎጂ 
አጠቃቀምን አለማዳበር ትልቁ አሳሳቢ ጉዳይ መሆኑን 
አስገንዝቧል።  

ይህ በእንዲህ እንዳለ የሂሳብ ባለሙያዎች ለሙያዊ 
ግብይት አገልግሎት (Trade in professional ser-
vice) ስትራቴጂ የበለጠ አስተዋፅዖ እንዲያበረክቱ ተስፋ 
ማድረጉ በስትራቴጂ ልማት፣ በገበያ መረጃ እና የአፈፃፀም 
ቁጥጥር ላይ ክህሎታቸውን ማሻሻል አስፈላጊ እንደሆነ 
አፅንዖት ሰጥቷል።

በፅንስ-ሐሳብ ደረጃ ያለ እና ወደ ስራ ያልተገባበት 
ዘርፍ ቢሆንም በአፍሪካ ውስጥ ያሉ የፋይናንስ 
ባለሙያዎች የአየር ንብረት ለውጥን እና አካባቢያዊ፣ 
ማህበራዊ እና አስተዳደር (Enviromental and Social 
Gevernance, ESG) መገለጫ መስፈርቶችን ጨምሮ 
በአንጻራዊነት አዳዲስ ጽንሰ-ሀሳቦች ውስጥ ክህሎቶችን 
ማዳበር ያስፈልጋቸዋል፡፡

3ኛ) የሒሳብ/ኦዲት ሙያ ድርጅቶች/ማህበራት 
(Professional Accountancy Organizations, 
PAOs) ሙያውን ለማሳደግ እና የቀጣዩን ትውልድ 
የሂሳብ ባለሙያዎች ለወደፊቱ ዝግጁ እንዲሆኑ 
ለማድረግ በብዛት ባይታይም በርካታ እንቅስቃሴዎች 
አሉ፡፡

በአህጉሩ ውስጥ በሙያው ድርጅቶች/ማህበራት 
መካከል ጠንካራ ትብብር እንዳለ ሁሉ በድርጅቶቹ እና 
በሙያው ተጠቃሚዎች መካከል ለስርዓተ ትምህርት 
ልማት የገንዘብ ድጋፍ፣ የቴክኒክ ድጋፍ፣ የሕዝብ 
ፖሊሲ ሥርዓት ቀረፃ እና ማቀነባበሪያ ተግባራዊ 
ስልጠና፣ ወዘተ… የሚያገለግል በባለድርሻ አካላት 
መካከል የሽርክና ስትራቴጂክ ጥምረት ሊኖር ይገባል።

አብዛኛውን ጊዜ የሙያ ማህበራት/ድርጅቶች 
እና ባለድርሻ አካላት ተባብረው ለመሥራት 
ታስበው የተዘጋጁ የተለያዩ ስምምነቶች (MOUs) 
ይፈጽማሉ። ይሁን እንጂ በጥናቱ ላይ የተሰማሩ 
ሰዎች እነዚህ ስምምነቶች ሙሉ በሙሉ ተግባራዊ 
እንዳልሆኑ ያምናሉ፤ በዚህም ምክንያት ሙያው እንደ 
ስትራቴጂያዊ ጥምረት ያሉ አዎንታዊ ዓላማዎቹን ሙሉ 
በሙሉ ባለመፈጸሙ ምክንያት የሚጠበቀውን ያክል 
እንዳልተራመደ እና አህጉሪቱም ከሙያው ብዙም 
ተጠቃሚ እንዳልሆነች ያረጋግጣሉ።

ሌላው በበርካታ የአፍሪካ ሀገራት በተለምዶ 
ከሙያው ድርጅቶች/ኢንስቲትዩቶች ጋር በተያያዙ 
ተግባራት ላይም የሚሳተፉ ተቆጣጣሪ ተቋማት አሉ። 
እነዚህ ተቋማት በአብዛኛው ሀገራዊ ትኩረት ያላቸው 
እና ለሀገራቸው ኢኮኖሚ ዕድገት የሚያግዙ የተለዩ 
ደረጃዎችን የማውጣት እና የማስፈጸም፣ እንዲሁም 
ከዓለም አቀፍ ደረጃ አውጪዎች ደረጃዎችን የመቀበል 
እና ተግባራዊነቱን የመወሰን ወዘተ. ሚና አላቸው፡፡ 
ይሁን እንጂ እነኚህ ተቆጣጣሪ አካላት ኢንስቲትዩቱ/
ድርጅቶቹ PAOs፣ መስራት የሚገባውን ሚና ደርበው 
በመውጣታቸው ምክንያት የኢንስቲትዩቱ/ድርጅቶቹን 
አስተዋፅዖ የሚገታ እንደ ቁልፍ ፈተና እንደሚነሳ ጥናቱ 
ያወሳል።

4ኛ) በጥናቱ እንደታየው በምስራቅ አፍሪካ ሀገራት 
ያሉ ባለሙያዎች ሙያዊ አቅምን ለማጎልበት እና 
በሕዝብ ሴክተር ውስጥ ተቋማዊ ማሻሻያ ለማድረግ 
በሚያደርገው አስተዋፅኦ የበለጠ እምነት እንዳላቸው 
ይገልጻሉ። ከሴክተሩ አንፃር ሲታይ ከግሉ ዘርፍ በላይ 
በመንግስት ተቋማት ውስጥ ያሉ ብዙ ባለሙያዎች 
ሙያው የመንግስት ሴክተርን ሙያዊ ብቃት 
እንደሚያሳድግ እና የመንግስት የፋይናንስ አስተዳደር 
ማሻሻያዎችን ለመደገፍ የሚያስችል አቅም (እውቀት፣ 
ባለሙያ እና ልምድ) እንዳለው ጭምር ያምናሉ። ይህ 
የሚያመለክተው ሙያው እና ባለሙያዎች የበለጠ 
ተጽዕኖ እንዳያሳድሩ የሚከለክሉ ከአቅም በላይ የሆኑ 
ምክንያቶች ሊኖሩ እንደሚችሉ ነው። 

በተመሳሳይም የአቅም ውስንነቶች እና በአንዳንድ 
ሁኔታዎች ደግሞ ደካማ የፖለቲካ ፍላጎት የመንግስት 
ሴክተሩን የበለጠ ፈጣን ሙያዊ ልህቀት እንዳይዳብር 
እንዳደረገ ያረጋግጣሉ። በአፍሪካ ያለውን መልካም 
ጅማሮ ለማጠናከር ሙያው እነዚህን እንቅፋቶች 
እንዴት እንደሚፈታ መወሰን ያስፈልጋል፡፡ ባለድርሻ 
አካላት ሙያው በመንግስታዊ ፖሊሲ ላይ ተፅእኖ 
በመፍጠር የበለጠ ጉልህ ሚና እንዲጫወት እና 
በማህበራዊ ኢኮኖሚያዊ ልማት እንቅስቃሴዎች ውስጥ 
ለመንግስታት ታማኝ አማካሪዎች ሆነው እንዲያገለግሉ 
ከመፈለግም አልፎ ሙያው እንደ AfCFTA አጀንዳ 
ያሉ የአፍሪካን የእድገት ዓላማዎች ለማሳካት ጉልህ 
ሚና ይኖረዋል ብለው ይጠብቃሉ። ለዚህም ሙያው 
የሕዝብን ጥቅም ማስጠበቁን ማረጋገጥ የባለሙያው 
እና የተወሰኑ አካላት ግዴታ ብቻ ሳይሆን ዓለም ዓቀፍ 
ዕይታ የሚጠይቅ ነው፡፡ 

«ለቀጣናዊ የንግድ ትስስር እውነታ የአካውንተንሲ ሙያ ሚና ጉልህ ነው»

ሃላፊነቱን እንዲወስዱ በዛውም ለሰሩት ስራ ተጠያቂነትን 
ማስፈን ስለሚያችል ባለሙያዎች በጥንቃቄ እና ደረጃው 
በሚያዘው መሰረት እንዲተገብሩ ያስችላል፡፡ ለዚህም  
ባለሙያዎች ተለይተው ቢታወቁ፣ ተጠቃሚ አካላትም 
ተገቢውን ባለሙያ ከመጠቀም አንጻር አመላካች ሁኔታን 
ይፈጥራል፡፡

2ኛ) የድርጅቶች ትግበራን ውል ወስደው የሚሰሩ 
ድርጅቶች ለሚሰሩት ስህተትም ሆነ በዚህ ምክንያት 
ለሚፈጠረው እንግልት ኃላፊነት እንዲወስዱ ማድረግ፡፡ 

3ኛ	 ያሉን የሕግ ማዕቀፎች እነዚህን የዓለም 
አቀፍ የሂሳብ ደረጃዎችን ታሳቢ በማድረግ ክለሳ 
እንዲደረግባቸው እና ወጥነት እንዲኖራቸው ማድረግ 
ችግሮችን ሊቀንስ ይችላል፡፡ በተለያዩ የሕግ አውጪ 
እና ተቆጣጣሪ አካላትም የሚነሱ ፍላጎቶችን ማጣጣም 
ወጥነት ያለው የሂሳብ ደረጃ እንዲኖር ለማስቻል ይረዳል።

አዲስ ዘመን፡- ቦርዱ በተመረጡ የኦዲት 
ድርጅቶች ላይ ባደረገው የኦዲት ጥራት ምርመራ 
አጠቃላይ ግምገማ እንዴት ይገለፃል?

አቶ ዳንኤል፡- ቦርዱ ባደረጋቸው ግምገማዎች 
አማካኝነት በዘርፉ ላይ ያሉ ዝርዝር ሁኔታዎችን ለጊዜው 
ለማወቅ ባንችልም፣ በተለያዩ መድረኮች በተገለጸልን እና 
እንድንሰራበት በሚሰጠን ሥልጠና መሰረት፣ ዝቅተኛ 
አፈጻጸም እንዳለ መገመት ይቻላል፡፡ 

በመሆኑም፣ ኦዲተሮች ባጠቃላይ በአሰራራችን ላይ 
ለውጥ ማምጣት እና ለተጠቀሱት የኦዲት ደረጃዎች 
አፈጻጸም ከፍተኛ ዝግጅት ማድረግ እና ለዚህም በትጋት 
መስራት ይኖርብናል፡፡

አዲስ ዘመን፡- ለቀጣናው ትስስር የጀርባ 
አጥንት ለሆነው ሙያዊ  አገልግሎት ቀልጣፋነት 
ባለሙያው ዓለም ዓቀፍ ተወዳዳሪ፣ ችግር ፈቺ እና 
የንግድ ስርዓቱ የተሳለጠ እንዲሆን ምን የተደረገ 
ዝግጅት አለ?

አቶ ዳንኤል፡- በኛ ማህበር በኩል፣ ባለሙያዎቹ 
በዓለም ላይ የሚከሰቱ ለውጦችን፣ በኦዲት ስራ ላይ ያሉ 

- የውጪ ኦዲተሮች ማኅበር 
ፕሬዝዳንት  አቶ ዳንኤል ጌታነህ

       በባለፈው 15 ቀን  አምዳችን    የውጪ ኦዲተሮች ማኅበር ፕሬዚዳንት  አቶ ዳንኤል ጌታነህ 
ጋር ባደረግነው ቃለምልልስ የኢትዮጵያ የውጪ ኦዲተሮች ማኅበር መቋቋም ታሪካዊ ዳራ ምን 
እንደሚመስል፤ማኅበሩ የዓለም ዓቀፍ አካውንታንቶች ፌዴሬሽን መስፈርት አሟልቶ ከኢትዮጵያ የሂሳብ 
አያያዝ እና ኦዲት ቦርድ ሙያዊ ዕውቅና ለማግኘት ምን እየሰራ እንደሚገኝ፤ በሂሳብ ሙያ የሕዝብ 
ተጠቃሚነትን ለማረጋገጥ የሙያው ተዋናዮች ሚና እንዴት እንደሚገለፅ ማብራሪያ ሰጥተውን ነበር፡፡ 
አቶ ዳንኤል ለሌሎች ተዛማጅ ጥያቄዎችም ሰፊ ማብራሪያ ስለሰጡን ተከታዩን ክፍል  ዛሬ ይዘን ቀርበናል።

«ባለድርሻ አካላት ሙያው 
በመንግስታዊ ፖሊሲ ላይ 
ተፅዕኖ በመፍጠር የበለጠ 

ጉልህ ሚና እንዲጫወት እና 
በማኅበራዊ ኢኮኖሚያዊ 

ልማት እንቅስቃሴዎች ውስጥ 
ለመንግስታት ታማኝ አማካሪዎች 
ሆነው እንዲያገለግሉ ከመፈለግም 

አልፎ ሙያው እንደ AfCFTA 
አጀንዳ ያሉ የአፍሪካን የእድገት 
ዓላማዎች ለማሳካት ጉልህ ሚና 
ይኖረዋል ብለው ይጠብቃሉ»


